
Apakah kegunaan Imdur ® 
Imdur digunakan sebagai rawatan 
pencegah spasma vaskular di dalam 
jantung (angina pektoris). 

 
Bagaimana Imdur ® 
berfungsi 
Imdur bertindak dengan meluaskan 
salur darah lalu 
memudahkan kerja jantung sekiranya 
berlaku spasma vaskular di dalam 
jantung. 

 
Sebelum menggunakan Imdur ® 

 
- Bila tidak boleh mengambil 

Imdur ® 
 

Anda tidak boleh menggunakan 
Imdur dalam keadaan yang berikut: 
• sedang mengalami renjatan 
• sedang mengalami tekanan darah 
yang rendah 
• sedang menghidap penyakit otot 
jantung (kardiomiopati berserta 
penyempitan) 
• sedang mengalami penyakit yang 
tertentu pada perikardium 
(perikarditis berserta penyempitan, 
tamponad perikardium) 
• sedang memakan perencat 
fosfodiesterase jenis 5 pada 
masa yang sama, misalnya Viagra 
(sildenafil), Cialis (tadalafil) dan 
Levitra (vardenafil) 
• hipersensitif terhadap mana-mana 
ramuannya 

- Sebelum mengambil 
Imdur® 

 
Bincanglah dengan doktor sebelum 
anda mula menggunakan Imdur jika 
anda mengalami mana-mana masalah 
kesihatan yang berikut: 
• kerosakan otak 
• penyakit jantung 
• aras oksigen yang terkurang di 
dalam darah (hipoksemia) 
• kekurangan sel darah merah 
(anemia) 
• fungsi kelenjar tiroid yang kurang 
sempurna (hipotiroidisme) 

 
- Jika mengambil ubat-ubat lain 

Beritahu doktor jika anda memakan 
ubat lain pada masa yang sama 
dengan Imdur. Sesetengah jenis ubat 
boleh menjejaskan atau boleh terjejas 
oleh rawatan dengan Imdur. 

 
Semasa menjalani rawatan dengan 
Imdur, anda tidak  boleh 
menggunakan perencat 
fosfodiesterase jenis 5, misalnya 
Viagra (sildenafil), Cialis (tadalafil) 
dan Levitra (vardenafil), yang 
digunakan untuk merawat impotens 
(disfungsi erektil atau mati pucuk). 

 
Cara menggunakan Imdur ® 

 
- Berapa banyak harus 

digunakan 
 

Doktor akan menentukan dos yang 
sesuai bagi anda. Dos biasa ialah 60 
mg sekali sehari. 

 
- Bila perlu digunakan 

 
Tablet bagi kekuatan yang lebih 
rendah, iaitu 30mmg dan 660mg, 
boleh dibelah. Tablet yang lengkap 
ataupun yang dibelah tidak boleh 
dikunyah atau dihancurkan dan 
mestilah ditelan sekurang-kurangnya 
dengan ½ gelas cecair. 

 
Kandungan tablet Imdur disaluti 
kelongsong yang boleh melalui usus 
tanpa diubah. Oleh itu, tablet ini 
mungkin akan nampak sempurna 
sepenuhnya, tetapi sebenarnya, 

bahan aktif di dalamnya telah pun 
meresap keluar dalam perjalanan 
melalui salur gastrousus. 

 
- Berapa lama perlu 

digunakan 
 

Jangan berhenti memakan tablet 
walaupun anda sudah berasa sihat, 
kecuali diarahkan oleh doktor. 
Jika anda ada pertanyaan selanjutnya 
mengenai penggunaan ubat ini, 
tanyalah doktor atau ahli farmasi. 

- Jika terlupa menggunakan 
 

Jika anda terlupa memakan satu dos, 
makanlah sebaik sahaja anda ingat. 
Walau bagaimanapun, jika waktunya 
sudah hampir dengan waktu dos 
yang seterusnya, abaikan sahaja dos 
yang tertinggal itu. 
Jangan makan dua dos untuk 
menggantikan dos yang terlupa 
dimakan itu. 

 
- Jika mengambil berlebihan 

(terlebih dos) 
 

Jika anda memakan terlebih banyak 
ubat, hubungi doktor atau hospital 
untuk mendapatkan penilaian risiko 
dan nasihat. 

 
Semasa   menggunakan   Imdur  ® 

 
- Perkara yang perlu 

dilakukan 
 

Makanlah ubat ini seperti yang telah 
diarahkan oleh doktor atau ahli 
farmasi. 

 
- Perkara yang tidak boleh 

dilakukan 
 

Jangan berhenti memakan ubat ini 
kecuali diarahkan oleh doktor atau 
ahli farmasi. 

 
- Perkara yang perlu diberi 

perhatian 
 

Kehamilan 
Pengalaman menggunakannya 
semasa hamil masih terhad. 
Oleh itu, beritahu doktor jika anda 

menggunakan Imdur semasa hamil, 
kecuali digunakan sekali-sekala 
sahaja. 

 
Menyusukan anak dengan susu 
badan 
Tidak diketahui sama ada isosorbida 
mononitrat akan dipindahkan ke 
dalam susu badan. 
Oleh itu, tanyalah doktor sebelum 
menggunakan Imdur secara tetap 
semasa menyusukan anak dengan 
susu badan. 

 
Memandu dan mengendalikan 
jentera 
Imdur boleh menjejaskan kebolehan 
bertindak balas, kerana anda 
mungkin akan berasa pening semasa 
memakan ubat ini. 
Anda haruslah mempertimbangkan 
perkara ini semasa memandu atau 
mengendalikan jentera. 

 
Kesan-kesan sampingan 

 
Kesan sampingan boleh berlaku, 
tetapi anda tidak semestinya akan 
mengalami mana-mana satu pun. 

 
Lazim berlaku:(lebih  daripada 
dalam setiap 100 pengguna akan 
mengalaminya): sakit kepala, 
tekanan darah rendah yang boleh 
menyebabkan pening dan loya, 
peningkatan kadar denyutan nadi. 
Sakit kepala akan hilang beberapa 
minggu selepas memulakan rawatan. 

 
Tidak lazim berlaku: muntah- 
muntah, cirit-birit. 

 
Jarang-jarang sekali berlaku (kurang 
daripada 1 dalam setiap 1000 
pengguna akan mengalaminya): 
pitam, ruam, gatal-gatal. 

 
Kes-kes terpencil berlakunya sakit 
otot (mialgia) pernah dilaporkan 

 
Anda boleh melaporkan sebarang 
kesan sampingan atau kesan advers 
ubat kepada Pusat Pemantauan 
Kesan Advers Ubat Kebangsaan 
melalui No. Tel: 03-78835550, atau 
laman web npra.moh.gov.my (Public 
 Reporting Medicinal Problems / 
Side Effects / AEFI / Vaccine Safety). 

 
Cara penyimpanan dan pelupusan 
Imdur ® 

 
- Penyimpanan 

Jauhkan daripada capaian dan 
pandangan kanak-kanak. 

 
Guna sebelum tarikh luput yang 
dinyatakan pada bungkusannya. 

 
- Pelupusan 

 
Sila semak dengan ahli farmasi anda 
bagaimana anda patut melupuskan 
ubat anda 

 
Maklumat Lanjut 

 
- Rupa dan warna produk 

Tablet pelepasan lanjut 30 mg: merah 
jambu, bujur dengan garis patah, 
ditandai A/II. 

 
Tablet pelepasan lanjut 60 mg: kuning 
pucat, bujur dengan garis patah, 
ditandai A/ID. 

 
Bahan-bahan kandungan 

 
- Bahan Aktif: 

 
isosorbide mononitrate 30 mg 
atau 60 mg 

 
- Bahan Tidak Aktif: 

 
magnesium stearat, silikon 
dioksida, parafin, hipromelosa, 
hidroksiropil selulosa, natrium 
aluminium silikat, makrogol, 
pewarna (titanium dioksida 
E171), pewarna bagi tablet 
pelepasan lanjut 30 dan 60 mg 
(besi oksida E172). 

 
- Nombor MAL: 

 
Tablet Imdur 30mg: MAL 
19940091A 

 
Tablet Imdur 60mg: MAL 
19940090A 

 
Pengilang 
Laboratorios Alcalá Farma, S.L. 
Avenida de Madrid, 82, Alcalá de 
Henares, 

Madrid, 28802, Spain 
Pemegang Pendaftaran Produk 
Zuellig Pharma Sdn Bhd 
No 15, Persiaran Pasak Bumi, 
Seksyen U8, Perindustrian Bukit 
Jelutong, 40150, Shah Alam, 
Selangor. 

 
Tarikh Kemaskini RiMUP 
19/09/2024 

 
Nombor Siri 
NPRA (R1/2) 16012025/002 

